
Nizom O‘zbekiston Respublikasida har bir bolaning yashash, rivojlanish, ishtirok etish, 

himoyalanishida teng huquqligini kafolatlaydi. 

XULOSA VA MUNOZARA 

Shunday qilib, nogiron bolalarning ta’lim olishga bo‘lgan huquqlari qonun hujjatlarida aks 

ettirilishi borasida davlatimiz tomonidan ancha ishlar amalga oshirilgan hamda bu yo‘ldagi ishlar 

uzluksiz davom ettirilmoqda. Va, hozircha hal qilinmagan muammolarga qaramay, Respublikamiz 

nogiron bolalarning ta’lim olishga bo‘lgan huquqlarini amalga oshirish borasida jahon stanlartlari 

tomon ishonch bilan qadam qo‘ymoqda. 

HOZIRGI AVLODDA EKOLOGIK VA ESTETIK DUNYOQARASHINI 

SHAKLLANTIRISHNING DOLZARB MASALALARI 
  

 

Sharifova Adiba Farxod qizi. 

Guliston davlat pedagogika instituti 3-bosqich talabasi. 

Ilmiy rahbar: Saidkulov Nuriddin Akramkulovich 
 

Annotatsiya. “Yoshlarni ekologik va estetik dunyoqarashini shakllantirishning dolzarb 

masalalari” nomli ushbu maqolada ekologik muammolar, ularni keltirib chiqaruvchi omillar va 

ekologiyani asrab-avaylash uchun eng zarur chora-tadbirlar, xususan, tarbiya, estetik did kabilar 

keltirilgan.  

Kalit so‘zlar: Estetik did, estetik faoliyat, ekologiya, ekologik tanglik, tarbiya, madaniyat. 
 

nson zoti dunyoga kelganidan boshlab, tabiat va jamiyat deb atalgan tashqi muhit bilan 

munosabatga kirishadi. Dastlab bu munosabat anglanmagan, intuitiv, biologik-genetik 

tarzda, keyinroq anglab yetilgan. Yuksak darajadagi ijtimoiy hodisa sifatida ro‘y beradi. 

Estetik munosabat boshqa (aqliy, axloqiy, diniy va b) munosabatlarga qaraganda miqyosli 

va keng qamrovliligi bilan ajralib turadi. Negaki boshqa munosabatlar inson aqlini tanigandan 

so‘ng boshlanadigan bo‘lsa, estetik munosabatlar inson go‘daklik paytidan uning turli rang-barang 

narsalarni ilg‘ashi va o‘ziga xos tarzda zavq olishligi bilan belgilanadi. Mustaqillik yillarida har bir 

insonning ongi va tafakkurida eng avvalo, tabiat va jamiyatga estetik munosabat va bu 

munosabatning ongli darajada amalga oshirilishi, qolaversa buning negizida insonlarda ekologik 

ong tushunchasini shakllantirish masalalari jamiyatimiz oldida turgan asosiy masalardan biri 

ekanligi O‘zbekiston Respublikasi Birinchi Prezidenti Islom Karimovning asarlarida har 

tomonlama asoslab berilgan. 

Insonning voqelikka estetik munosabati, aslida voqelikka baho berishning alohida turi, 

voqea-hodisalarni nafosatli qadrlash usulidir. Ijtimoiy-siyosiy jarayonlarning tabiiy harakati inson 

hayoti, dunyoqarashini o‘zgartiradi, erkin va mustaqil fikrlashga undaydi. Mustaqilligimizni 

yigirma besh yili mobaynida mamlakatimiz hayotidagi o‘zgarishlar boshqa davrlardan tubdan farq 

qiladi. Respublikamizda ijtimoiy-iqtisodiy, siyosiy, hayotidagi o‘zgarishlar, milliy, ma’naviy 

qadriyatlarimizning tiklanishi bilan bir qatorda tabiatga estetik munosabatda bo‘lish va bu 

jarayonda kishilarimizning ekologik ongini oshirish dolzarb masalalardan biri hisoblanib 

kelinmoqda. Bugungi kunda kishilar ongini, tafakkurini o‘stirishda, dunyoqarashini shakllantirishda 

ma’naviy va axloqiy fazilatlarni singdirish bilan bir birgalikda tabiiy muhitni asrab-avaylash, unga 

oqilona va odilona yondashuvni talab etadi. Ma’lumki, hozirda yurtimizda ekologik siyosat 

yurgizilmoqda. Shuni hisobga olgan xolda hozirgi davrda ekologiya sohasiga daxldor bo‘lgan 

quyidagi taxdidlarni ko‘rishimiz mumkin: 

Birinchidan: 

- Ishlab chiqarishni rivojlantirishga oid qarorlar qabul qilishda ekologik omillarning 

yetarlicha inobatga olinmasligi hamda aholining jismoniy sog‘ligi, atrof-muhit uchun zararli 

bo`lgan ishlab chiqarish faoliyatining rag‘batlantirilishi va kengaytirilishi; 

Ikkinchidan: 

- Ekologik jihatdan zararli bo‘lgan texnologiya, modda va materiyalardan aholi uchun 

kiyim-kechak, va uy-ro‘zg‘orlarini ishlab chiqarililishi, iste’mol uchun kimyoviy tarzda yaratilgan 

oziq-ovqat mahsulotlarining ko‘payib borishi; 

Uchinchidan: 

- Hali-xanuz Orol dengizi bilan bog‘liq ekologik tanglik hamda uning jamiyat, atrof-muhit, 

o‘simlik va hayvonot olamiga ta’siri; 

Demak, shu xalq farzandiman degan har bir shaxsning hozirgi globallashuv jarayonida doimo tabiat 

va jamiyatga estetik munosabatda bo‘lishi va ushbu jabhada olib borilayotgan ishlarga mustaqil dunyoqarash 

bilan munosabat bildira olishi davr talabidir. Bu esa har bir jamiyatimiz a’zosini ijtimoiy-siyosiy hayotda 

bo‘layotgan jarayonlarga befarq bo‘lmaslikni, ekologik muhitning sofligini ta’minlash uchun mas’ul 

ekanligini his qilib yashashni anglatib turadi. 

Bu muammoni keng ko‘lamli yoritib berish va tatqiq etishda nafaqat hozirgi davrning yetuk 

mutaxassislarining fikr-mulohazalaridan, balki ajdodlarimiz tomonidan yaratilgan “Yuksak 

g‘oyalar, yangi fikriy kashfiyotlar” ning hali to‘la o‘rganilmagan jihatlarini tadqiq etib, xalqqa 

taqdim etish falsafiy fanlar oldidagi dolzarb vazifalardandir. “Ota bobolarimizning asrlar davomida 

to‘plagan ilmiy-hayotiy tajribalari, diniy axloqiy, ilmiy qarashlarini o‘zida mujassam etgan nodir 

qo‘lyozmalarni jiddiy o‘rganish vaqti keldi”. Bunda Avesto, Islom ta’limoti va tasavvuf, Forobiy, 

Beruniy, Ibn Sino, A.Temur, M.Ulug‘bek, A.Navoiy, Z.Bobur kabi mutafakkirlarimizning bu 

borada olib borgan ijtimoiy-falsafiy g‘oyalarini o‘rganish bu sohada olib borilayotgan ishlarning 

ajralmas qismi hisoblanadi. Shu o‘rinda ta’kidlab o‘tish joizki, bugungi kundagi ekologik 

muammolar inson umrini ham ancha qisqarishiga sabab bo‘lmoqda. Abu Ali ibn Sinoning:”Agarda 

chang, g‘ubor bo‘lmaganda edi, insoniyat ming yil yashagan bo‘lar edi”,- degan fikri bejizga emas 

albatta.  

Avvalambor yoshlarda ekologiyani asrab-avaylash, atrof-muhit, hayvonot olamiga 

ehtiyotkorona munosabatda bo‘ladigan etib tarbiyalashda madaniyat, ma’naviy tarbiyaga bog‘liqdir. 

Insonlar turli xil chiqindilar bilan nafaqat tabiatga balki, o‘ziga ham naqadar katta zarar 

keltirayotganini anglaganida edi, hattoki, bitta ham chiqitni yerga tashlamagan bo‘lar edi. 

Yoshlarimizdagi estetik did, estetik faoliyat har tomonlama uyg‘un shakllana borgandagina 

ekologik qadriyatlar vujudga keladi. Insonlarning tabiat quchog‘ida bo‘lishi ularni ruhan 

tetiklashtirib, mehnat qobiliyatini va ijodiy faoliyatini yanada oshirib boradi. Vatanni sevish-

tabiatni sevishdan boshlanadi, binobarin, yoshlarda go‘zallikka nisbatan haqiqiy muhabbat 

tuyg‘usini hosil qilmay turib, ularni vatanparvarlik ruhida tarbiyalash mumkin emas.  

Xulosa qilib shuni ta’kidlash joizki, insoniyatning har bir a’zosi o‘zi yashab turgan ona 

tabiatni o‘zidan keyingi avlodga go‘zal va obod, shuningdek o‘simlik va hayvonot dunyosining 

rang-barang turlarini to‘la saqlagan holda etkazib berish, ekologik va estetik madaniyatni yoshlar 

oniga singdirish va ona tabiat zahiralaridan to‘g‘ri va oqilona foydalanish har bir shaxsning o‘z 

oldidagi burchidir, chunki ona tabiatda hamma narsa chambarchas bir biri bilan bog‘liq. 

 

Foydalanilgan adabiyotlar: 

GLOBALLASHUV JARAYONIDA IJTIMOIY TARMOQLARNING 

JAMIYAT HAYOTIGA SALBIY TAʼSIRI 
  

 

O‘rinboyeva Elnora Furqat qizi 

Annotatsiya: Bugungi kunda ijtimoiy tarmoqlar hayotimizning ajralmas qismiga aylangan 

bo‘lib, ular orqali insonlar o‘z fikrlarini, g‘oyalarini va hissiyotlarini keng auditoriyaga yetkazish 

imkoniyatiga ega. Biroq, bu jarayonning salbiy oqibatlari ham ko‘rinadi. Ijtimoiy tarmoqlar orqali 

tarqatilgan noto‘g‘ri ma’lumotlar, g‘oyaviy ekstremizm, kiberbullying va boshqa salbiy hodisalar 

jamiyatda ijtimoiy va psixologik muammolarni keltirib chiqarishi mumkin. 

Kalit so‘zlar: Globalizatsiya, Ijtimoiy tarmoqlar, Salbiy taʼsir, Jamiyat Axborot, Noto‘g‘ri 

ma’lumot, Ekstremizm, Kiberbullying, Psixologik muammolar, An’anaviy aloqalar, Yoshlar, 

Ijtimoiy o‘zgarishlar, Media savodxonligi, Innovatsiya, Ommaviy kommunikatsiya, Ijtimoiy 

barqarorlik. 
 

IRISH 

Hozirgi kunda globalizatsiya jarayoni dunyo bo‘ylab ijtimoiy va iqtisodiy hayotning 

barcha jabhalarini o‘zgartirib yubormoqda. Ijtimoiy tarmoqlar, ayniqsa, bu jarayonda 

muhim rol o‘ynaydi, chunki ular insonlar o‘rtasida tezkor aloqa o‘rnatish, axborot 

almashish va fikrlarni ifodalash imkoniyatini yaratadi. Biroq, ijtimoiy tarmoqlar faqat ijobiy ta’sir 

ko‘rsatish bilan cheklanmaydi. Ularning tez tarqalishi va keng qamrovli foydalanilishi ko‘plab 

salbiy oqibatlarga ham olib keladi. 

Ijtimoiy tarmoqlar orqali tarqatilayotgan noto‘g‘ri ma’lumotlar, g‘oyaviy ekstremizm va 

kiberbullying kabi muammolar jamiyatda ijtimoiy tartibsizlik va psixologik muammolarni keltirib 

chiqarishi mumkin. Yoshlar orasida internetga bog‘lanish va ijtimoiy tarmoqlarda faoliyat 

yuritishning o‘sishi, o‘z navbatida, ularning shaxsiy hayoti va an’anaviy aloqalariga ta’sir 

ko‘rsatmoqda. Ushbu maqolada globalizatsiya jarayonida ijtimoiy tarmoqlarning jamiyat hayotiga 

salbiy ta’siri keng ko‘lamda tahlil qilinadi, ularning kelib chiqishi, sabab va oqibatlari, shuningdek, 

bunday salbiy ta’sirlarni kamaytirish bo‘yicha takliflar ko‘rib chiqiladi. Bu jarayonni chuqur 

tushunish orqali, biz jamiyatda ijtimoiy barqarorlikni ta’minlash va ijtimoiy tarmoqlardan 

foydalanishni yanada mas’uliyatli va foydali qilish yo‘llarini izlashimiz mumkin. Globallashuv 

paytida ijtimoiy tarmoqlar jamiyatga balki insonlar ga ham salbiy ta’sir ko‘rsatmoqda ,shuni 

aytishimiz keraki,ijtimoiy tarmoqlar insonlarni o‘ziga tortib olayaptiki, u yerdan hech kim 

chiqolmayapti. Glaballashuv-bu xalqaro taqsimoti, iqtisodiy va siyosiy munosabatlar majmui 

sifatida tushuniladigan, jahon iqtisodiyoti tarkibi o‘zgartirish jarayonlarining o‘ziga xos 

xususiyatlar dan biridir. Demak, galaballashuv jarayonida har bir bo‘layotgan o‘zgarishlar shuni 

ko‘rsatadiki, insonlar qaysi narsa ko‘zlariga yaxshi ko‘rinsa shuni qilishga urinadigan bo‘lib 

qolishadi. Global ijtimoiy-madaniy jarayoar xalqlar va madaniyatlar integratsiyasini ta’minlashi 

kerak bo‘lsa, global boshqaruv usuli qo‘llanishi bilan insoniyat tarixida yangi ma’navit 

paedigmasiya asos solmoqda. Endilikda global madaniy qadriyatlar zamoni va boshqaruv shakllari 

hukmron bo‘lgan davr keladi. Milliy-madaniy tuzilish silvizatsiyalarga singib boradi. Keyingi 

paytda an’anaviy madaniyatlarning global ijtimoiy madaniy jarayonlar bilan ziddiyati kuzatilib 

an’anaga nisbatan zo‘ravonlik holatlari uchramoqda. Global makonda bunda tajovuzkorlik ham 

virtual ham real voqelikda amalga oshirilmoqda. Shu ma’noda xalqlar, millatlar va 

madaniyatlarning o‘ziga xosligi, o‘ziga mos ijtimoiy amaliyot qo‘llashga qaratilgan faoliyatni 

rivojlantirish muhim ahamiyatga ega, chunki “milliy – madaniy mentaliet va badiiy-estetik faoliyat 

o‘z mohiyatini saqlab qoladi. Demak, biz glaballashuv sharoitda intimoiy tarmoqlardan to‘g‘ri 

